
Seuxal balay ka rdrudan Truku o dmnuuy balay kari Truku ni mttuku balay ka kari dha. Mnttuku
balay ka kari Truku o yaasa ungat patas ni ini ptsani, duri ni yahan mdakar klwaan mniyah. Kiya do wada
saw nii hbaraw balay ka seejiq o ini kla rmngaw kari Truku da.

Hngkawas 2001, mnda empprngaw ni smmalu patas pusu kari Truku, saw mha mkla bi rmngaw kari
rudan ni smpug Patas Suyang. Kiya do paah hngkawas 2004, prajing smmalu Mgleexan Patas Pusu Kari
Truku. 2 hngkawas wada mtbiyax smmalu ni 2 idas hngkawas 2006 do wada ghduun.

8 idas hngkawas 2006, pklutut pgeepah gmpringan msalu patas saw mha rinah mttuku ka ‘Tgplealay Patas
Seysay pusu kari rudan. Kska Patas Pusu Kari Truku nii o nigan pnbrah, pnska, pnbukuy ni mnrana kari
paah pusu Kari, lala bi ka bgurah kari ni mqriqu kari. Qpahun nii o0 gaga sbgay bitaq 10 idas hngkawas
2012. Saw mha dhug dmayaw seejiq smluhay kari Truku ka Patas Pusu Kari Truku nii.

Nii pnais bi kmpriyux ka karat,rndah mtalux bi ka rbagan, mskuy bi ka misan, saw nii mqragil bi

nnigan ka babaw dxgal ga, emphuya msa msblaiq ka kndsan seejiq tnpusu ni babaw dxgal?

